ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՓԱԽՍՏԱԿԱՆ ՃԱՆԱՉՎԱԾ ԵՎ ԱՊԱՍՏԱՆ ՍՏԱՑԱԾ ԱՆՁԱՆՑ, ԻՆՉՊԵՍ ՆԱԵՎ ԵՐԿԱՐԱԺԱՄԿԵՏ ՄԻԳՐԱՆՏՆԵՐԻ ԻՆՏԵԳՐՄԱՆ ՔԱՂԱՔԱԿԱՆՈՒԹՅԱՆ ՀԱՅԵՑԱԿԱՐԳԻ ԿԻՐԱՐԿՄԱՆՆ ՈՒՂՂՎԱԾ  ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
2016թ. հուլիսի 21-ի թիվ 28 արձանագրային որոշմամբ   ՀՀ   կառավարության  կողմից  հավանության է արժանացել   «Հայաստանի Հանրապետությունում  փախստական  ճանաչված և   ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգը»:
ՀՀ  կառավարության  որոշման  նախագիծը   մշակվել  է`   հիմք  ընդունելով   2016թ. հուլիսի 21-ի թիվ 28 արձանագրային որոշման  2-րդ  կետով   ՀՀ ՏԿԶՆ միգրացիոն պետական ծառայությանը  տրված  հանձնարարականը` շահագրգիռ պետական մարմինների  հետ համատեղ  մշակել և մինչև 2017 թվականի սեպտեմբերի 1-ը ՀՀ  կառավարություն  ներկայացնել հայեցակարգի կիրարկմանն ուղղված  գործողությունների ծրագրի նախագիծ:

2. Տվյալ բնագավառում իրականացվող քաղաքականությունը

	Հաշվի առնելով երկրում բնակվող իմիգրանտների որոշակի խմբերի հետ կապված խնդիրների լուծման  անհետաձգելիությունը, ինչպես նաև այդ խնդիրների  լուծման  համար առկա հնարավորությունները, Հայաստանի Հանրապետությունն այդ խմբերի  նկատմամբ իրականացնում է ինտեգրման քաղաքականություն:

3. Կարգավորման նպատակը և բնույթը

Կարգավորման նպատակն է ապահովել ՀՀ կողմից մարդու իրավունքների վերաբերյալ միջազգային մի շարք փաստաթղթերով ստանձնած պարտավորությունների կատարումը` Հայաստանի Հանրապետությունում բնակություն հաստատած օտարերկրացիների ինտեգրման միջոցով ապահովելով հասարակության համերաշխությունն ու կայունությունը և խուսափելով մարգինալ խավերի առաջացումից:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից:

5. Ակնկալվող արդյունքը

Նախագծի ընդունման դեպքում հստակ սահմանված կլինեն Հայաստանի Հանրապետությունում  փախստական  ճանաչված և   ապաստան ստացած անձանց, ինչպես նաև երկարաժամկետ միգրանտների ինտեգրման բաղադրիչների իրականացման մեխանիզմները և միջոցները:

